
KALATE BAA PAUL A NGA
TILI BOTE YA KORENT

Mebatan
(Gal 1: 1-3; Kol 1:1, 2)

1 Ma Paul, nldmane Krist Yésus amu nkémbane Zambe, a Timo6teus, mojafe
wongan, e be kirke Zambe é ne e Korent, ba be mimfufub mise mi ne e ngum
Akaya.

Mvam é bo’o e be mia a mvo’é, bi so’oc e be Zambe Tate wongan a e be Nti Yésus
Krist.

Paul A Ve Akéva e Mvus Njuk

(M.M. 19:23-40; 2Kor 4:8-12;
Fil 1:27-30; 2Tim 2: 8-13)

M’ave Zambe akéva, Esa Nti wongan Yésus Krist, Tate nkoan éngéngo, a Zambe
mvolane minlem 6se,

nyd a nga volo bia minlem e minju’u miangane mise été, ane bi aye bo ngul ya volo
minlem mi ba bese be ne minju’u été a mvolan bi avolebane w06 minlem e be
Zambe.
Amu aval ane bi abulu kabane minju’u mi Krist, nalé ate, amu Krist, bi aye bulu
kabane fe mvolane minlem.

Nge bi atbbane minjuk, nalé a ne amu mvolane wénan a nyian ; a nge

bi avolébane minlem, e ne fe amu mvolane minleme wénan, Aw6 mi ayen éyofi mi
atu’a jibi avale mintaé ete dada bia fe bi ajibi.

Ndinleme jangan mfa‘a wonan é ne te f6‘6san ; amu bi ayeme na, aval ane mi
akabane mintaé miangan, aval ete fe mi aye kabane mvolane minlem wongan.

A bobejan, bi nji kbmbd mi dimi’i aka’a njuk bi nga tébane de e Asia ; amu bi nga
juk étua nju’an, a tya’aban abime ya te ngul ya jibi, ane bi nji fe bi ndinlem ya
ényin ébien.

Ve bi nga wo6’6tane na bi nyofleya mekua ya awu ; ve nalé a nga bo bia na bi bo te
ye'ebe be biabebien, ve e be Zambe, ny6 a womoloé mifiwuan ;

nnye a nga vaa bia aka’a angébndo awu ete été, a nnye fe a ye vaa bia été ; e be
nye, bi nga futi ndinleme jangane na a ye beta vaa bia.

Mia fe mi ayiane vol6 bia a meye’elan, nalé abui d’aye ve akéva amu ajé dangan,
amu ébotan é nga veban e be bia ane éyalane ya abui meye’elan.

Mbu’'ane Dulu Paul
(1 Kor 4:18-21; 16:5-7; 1 Tés 2:3-12)

Amu ngunguane wongan fiwd wu, nkafiete mone tyifia nleme wongan 6 ne na, bi
nga wulu e si ny6, adafedan mfa’a wonan, e ntaban 6 ne mfuban a bebela nkoane
Zambe woii, sa amu fe'e ya si ndon ny0, ve amu mvame Zambe.

Amu bi nji tili mia jam, ve di mi ne ngul ya lah a wok ; me ne ndinleme na, mi aye
tu’a wok,

aval ane mi maneya wok abim ézifi, na mi ne ngul ya bo mebun mfa’a wongan ane
bia fe bi ne bo mebun mfa’a woénan, e mose Nti Yésus.

Amu me nga tu’a yeme jame di, nde me nga kdmbd zu e be mia 6susua, nalé mi
aye bi mevak mebim mebaé ;

me nga kombd jome mia éyofi m’ake tulan e Makédonia, a beta bulan e be mia me
so’o e Makédonia, a mi li'itane ma dulu m’ake e Yudéa.

Ye me nga bo éveves éyofi me nga bondé fe’e ny6 ? Ye m’abéndé mefe’e mam ane
mota minson, tyi‘ibi ya j6 na, Yaa nge na, Momo, été jia ?

Ve ane Zambe a ne ny0 ya buni, mejé mangan me nji bo Yaa a Momo.

Amu na, Mone Zambe, Yésus Krist, nyo bia Silvanus, a Timbteus a ma, bi nga kate
foé e be mia, a mbe ke Yaa a Momo ; ve e be nye a ne kom ése Yaa.

Amu mintifetane mi Zambe mise mi akoé Yaa wob e be nye. Amu jam ete bi aj6
Amen amu nye, mfa‘a ya duma Zambe.

Ve a ne Zambe nnye a telé bia be mia e be Krist, a nnye a nga |l6me bia ;

a maneya fe fete bia a éfeta’a jé, a veya bia Nsisime wé e minleme miangan été
ane éban.

Nde m’aloene Zambe ngaa ya nsisime wome na, amu me nga kame mia, nde me
nga bo te kui e Korent ;

amu bi za tibi mbunane wonane y6b ; amu bi abo ésaé bia be mia mfa’a ya meva’a
menan, amu mi tele ngul e mbunane wonan été.

1 Amu mamien me nga tyi'i de na, me bo te ve mia 6lun 6fe a njomane wom.
amu nge m’ave mia 6lun, za a ne woé a ye ve me mevak, ve mot me nga ve 6lun ?
Nde me nga tili aval ane me nga bo, na, éyofi m’aye kui, me bo te bi 6lun e be ba
be nga yiane ve mia mevak, amu me nga tu’a wd’6tan e be mia bese na, meva’a
mam m’aye bo meva’a menan mia bese.

Amu me nga tili mia éyon me nga bili abui njuk a mintaé e nlem a mili‘i abui, na me
za ve mia Olun, ve amu na, mi yem abui nye’an me bili mfa’a wénan.

Njaman Nseb Etom
(Luk 17 : 3; 2 Kor 7 :5-16)

Nde nge moét ézifi a nga ve 6lun, sa ma a nga ve Olun, ve abim ézii nalé, me za
dafie nné, e be mia bese.



6 Meleb mete abui bot e nga ve mot ate m’ayiane nye : nalé mi ayiane bulane jamé
nye a vol6 nye, a za bo na moét ate a ye fitiban a 6lun vi adan.

8 Ajo ete nde m’aye’elane mia na, mi tu’a liti nye’ane wonan mfa’a wé.

9 Amu jam ete me nga tili mia, ane me ne b6bdolé6 mia, me yem nge mi ne mewok
mfa’a ya mam mese.

10 Amu nyo ase mi ajamé, ma fe m’ajamé. Jam me jaméya, nge me jaméya jam
ézifi, me jaméya de amu mia mise me Krist,

11 nde ete Satan a ye bo te dafe bia ; amu bi nji dimi mefe’e mé.

Biyebé bi Paul A Mvolan
(ROm 15:17-19; 1Kor 1:17-24; 2Kor 4:1-7)

12 Nde éyofh me nga kui e Tr6as a kate mbamba foé Krist, mbé 6 nga yombd ma e be
Nti ;

13 ve nleme wom 6 nga bo te wo’an, amu me nji koé mojane Titus wéé. Nalé me nga
mane ya’ane be, ane me nga ke e Makédonia.

14 Nde akéva e bo’o e be Zambe, nnye a liti bia zen ya fon e be Krist kom ése, nde
amu bia, a mialan menyum me fiyemane ya yeme nye vom ase.

15 Amu bi ne bityita’a menyum bi Krist e be Zambe mfa’a ya ba b’ayiiban a mfa‘a ya
ba b’ajaf,

16 e be nyd menyum m’aso awu akui awu, e be nyd mbok, menyum m’aso ényifi akui
ényin. Nde za a ne yiane mam mete ?

17 Amu bi nji bo ane abui d’akuane mejé me Zambe ; ve ane bot be ne bebela, ane ba
Zambe a nga I6m, bi akob0 e be Krist bi tele asu Zambe.

Bebobisaé Ya Mfefé Elat
(1Kor 9:1-3; 2Kor 4:6, 7; 5:18-21)

3 1 Ye bi taté beta se’e biabebien ? Nge na, Ye bi ayi bekalate be nse’an ya liti mia,
ane bevo’o b’abo, nge ba b’aso e be mia ?

2 Miabeben mi ne kalate nse’ane wongan, ntilane e minleme mienan, ane bote bese
be ne yem a laf ;

3 a mi aliti na mi ne kalate a so e be Krist nnye bi nga ve, ntilan sa a tinte, ve a
Nsisime vevea Zambe, sa a zesé bifase meko’o été, ve e meko’o ya minlem mi boét.

4 Aka’a ndinlem ete bi bili amu Krist mfa’a Zambe.

5 Sa amu na, bi ayian mfa’a wongan bibebien, ane bi ne simesan jam ézifi e so’o e be
bia ; Aiyiane wongan a so e be Zambe,

6 nnye a nga bo na bi yiane bo bebobisaé ya mfefé élat, sa wu ya ntilane kalate ve a
Nsisim ; amu ntilane mvinda w'awéé, ve Nsisim w’ave ényifi.

7 Nde nge ésaé ya awu, nje € mbe nkpwelan a bikanga e meko’o y6b, é nga zu a
aka’a étotok, aval ane bone be Israél be mbe te ngule ya fombd asu M6ze amu
mfaéane ya asu dé, Aiwd 6 nga ke w’'asibi,

8 amu jé ésaé ya Nsisim j'aye bo te boban a étoto’o j'adan ?



9 Amu nge ésaé ya mekua é nga bili ététok, wona ésaé ya z0s00 j'ayiane dafie je
étotok.

10 Nde ajo di e ne na, jom é nga bili étotok é ntoo teke’e fe ététok, amu étoto’o ya jom
j'adanfe je.

11 Amu nge jom j'asibi é nga so a étotok, jom é toto j'ayiane dafie bi étotok.

12 Ajo ete, amu bi bili aka’a ndinlem ete, nde bi mbili abui ngule minlem,

13 sa ane MOze, nnye a nga beté ébuta’a asu dé ane bone be Israél b’aye bo te yen
memane ya nsibane ya étotok.

14 Ve minleme miab mi nga bo ayet ; amu azukui mdse wu, éyoin b’alafie nném élat,
ébutat’a éte ébien é ngenan é too, te mvasan, amu j'avas ve amu Krist.

15 Yaa, azukui mose wu, éyon ése Mo6ze a lafieban, ébuta’a é bete e minleme miab e
yob ;

16 ve éyofi mot a kdnelan e be Nti, ébuta’a éte é vasé.

17 Nde Nti nnye a ne Nsisim, a vobm Nsisim Nti 0 too, éto nti é ne.

18 Nde bia bese bi nto asu te mbutan, fiyenan bi ayen éto6to’o Nti, bi avafiesan ane
éyeka’a jé ébien, akolo étoto’o akui ététok ; amu jam ete d’aso e be Nti, ny6 a ne

Nsisim.
Akum E Too E Mevi'e M’étek
(2Kor 2:14-17; 1Tés 2:1-6)
4 1 Ajb6 ete, vibm bi bili ésaé ji, aval ane bi nga koban éngdngo, bi ne te bo

minlem atek.

2 Bi maneya j0'é mezen m’6son, mezen me sold ; bi abene bo biles nge medu’an a

mejo me Zambe, ve amu nkoban ne ngeefi ya benya mejod bi ne ngul ya se’e

biabebien e be mone tyifie nleme mot ase e mise me Zambe.

Nde nge mbamba foé wongan a ne mbutan, a ne mbutan ve e be ba b’aja.

4 Mfa’a ya ajo dab, Zambe ya miaé wu a maneya ve minsimesane ya ba be ne te buni
ndim, a kame be na be bo te yen éfufub mbamba foé ya ététo’o Krist, ny6 a ne
éyeka’a Zambe.

5 Amu bi ne te kafiete biabebien, ve Yésus Krist, Nti, a biabebiene ke ane bebobisaé
benan amu ajo Yésus.

6 Amu Zambe, ny6 a nga j6 na, <“Efufub é faék,” é so’o dibi été, nnye a nga faé
éfufub minlem miangan été, ane bi aye ve éfufub fiyemane ya ét6to’'o Zambe é ne
asu Krist.

7 Ve bi bili akum ete e mevi'e me éte’e été, ane bi aye liti éwol6 ngul nje é ne jome
Zambe, a sa jom j'aso e be bia.

8 Amu bi bili njuk mezen mese, ve teke fitiban ; bi asbéane bisd, ve fe’ é ngenane te
jafe bia ;

9 bi akpwe’eleban, ve teke nli'an ; bi ne nduman e si, ve teke woéban ;

10 bi be’ awu Yésus kom ése nyOl été, nde ete ényifie Yésus é ne yené e menyole
mangan été.

11 Amu nté bi vee, bi aveban awu kom ése amu ajo Yésus, nde ete ényine Yésus é ne

yené e mins6n mi awu miangan été.

12 Nalé ate awu d’abo ésaé e be bia, ve ényifi e be mia.
13 Nde, amu bi bili avale nsisime da ya mbunan, aval ane ny6 a nga tili a nga bili, na,

“Me nga buni, nde fe me nga kobd,” bia fe bi abuni, nde fe bi akobd,

14 bi ayeme na, ny6 a nga womolo Nti Yésus, nnye a ye fe womolo bia a Yésus, a telé

bia be mia asu dé.

15 Amu mam mete mese me ne amu mia, nde ete, ane mvam j'amialan e be b6t abui

abui, é ne fol6 mvean akéva mfa’a duma Zambe.

Nyinan Amu Mbunan
(M.M. 24:15, 16; ROom 8:17, 18, 23-25; Fil 1:23;
Behéb 12:28, 29; 1Pét 1:6, 9; 1Y6h 3:2, 3)

Aj6 ete bi ne te bo minlem atek. Aké6sabo nyéle jangan ya atan j'awu ntuk, nyéle
jangan ya été j'avefiesan mfefé moés ane mos.

Amu éveves nju’u ya éyone ji j'akdOmesane bia adit étoéto’o ya nndom éto mfa‘a
wongan, nde e ne teke’e ave’an,

ane bi afomb06, sa biom bi ayené, ve bi bi ne te yené ; amu bidom bi ayené bi al6t,
ve bi bi ne te yené, bi too nn6m éto.

1 Amu bi ayeme na, nge ébeme tyia jangan bi too été j'atyamban bi bili,
nldfiane w’'aso e be Zambe, nda ya nndm éto é nji boban a mo, é ne yob été.
Amu vome ny0, bi atat, bi adafe’e yi na, bi jaé étaba’a jangan ya yob,
amu na, éyoi bi jaéya je, bi aye bo te yené soé.
amu nté bi ngenan ébeme ji été, bi atat a biyebé ; sa amu na, bi akdbmbo vaa je,
ve na bi jaléban nde ete joOm j'awu j'aye mineban ényin été.
Nyo a nga kbme bia na bi yiane jam ete ebien, a ne Zambe, nnye a veya bia Nsisim
ane mbomo.
Ajo ete bi ne ngul e nlem kom ése ; bi ayeme na, nté bi ne mvok e nydl été, bi ne
nkandan a Nti,
amu bi awulu a mbunan, sa a fyenan.
Bi ne ngul e nlem, bi akdmbo viane kandane nydle ny0, a tabe e mvdk e be Nti.
Ajb ete, to bi ne e mvok, nge nkandan, bi as6fie na bi fuu nye nlem.
Amu bia bese bi ayiane yené asu éto ntyi‘ane mejo Krist, ane mo6t ase a ye nyon
mvaé nge abé, aval ane jam a nga bo a nyodle jé e né.

Esaé Ya Nlatane Nbwa
(Luk 24 :47; MM. 17:30, 31;ROmM 5:8; 6:2-13;
1kor6:19, 20;2Kor 6:1, 2; Ef 4:20-24)



11 Aj6 ete, amu bi ayeme wofi Nti, bi adutu bét ; ve jom bi né, Zambe a yem, a me
too ndinleme na, jam ete e ne fe iyeman e be mone tyifia nleme wonan.

12 Bi nji beta se’e biabebien e be mia, ve bi abo na mi bi éfia mebun ajé dangan, nalé
mi a ye bo ngul ya yalane ba b’abo ngunguan a mam m’ayené, a sa e nlem été.

13 Amu nge bi ne mekut, e ne amu Zambe ; nge bi ne fek, e ne amu mia.

14 Amu nye’ane Krist w’ajoéd bia, amu bi atu’a yeme na moéte wua a nga wu ajo bese ;
nalé ate bese be nga wu.

15 A nga wu amu ajé bese, nde ete ba b’anyifi, be nji yiane beta nyiii mfa’a wob
bebien, ve mfa‘a ya nyd a nga wu a womoé amu ajo dab.

16 Nalé ate, ataté éyonie ji, bi nji fe yeme mo6t mfa’a ya minson ; akdsabo bi nga yeme
Krist mfa’a ya minson ; ve éyofie ji bi nji beta yeme nye nalé.

17 Ajo ete, nge moét éziil a ne e be Krist, a nto mfefé ététéa ; nndomo a Idteya, 6 166,
mfefé 6 soya.

18 Mam mese ma m’aso e be Zambe, ny0 a nga late bia fibwa e be émien amu Krist, a
veya fe bia ésaé ya nlatane fibwa ;

19 e ne na, Zambe e be Krist a nga bo a late si ny6 nbwa e be émien, teke’e be lain
minkobane miab, nde a nga ve bia foé ya nlatane fibwa.

20 Ajb ete, bi nto bijian bi njé bot mfa’a Krist, Zambe a kobd’6 e be bia, Bi aye’elane
mia ajb Krist na, latane fibwa a Zambe.

21 Amu ajo dangan, ny6 a nji yem abé, a nga bo nye mboabé, nalé ate, e be nye, bi
ne ngul ya bo z6s6a Zambe.

6 1 Nde, bi abo ésaé mfula’ane bia be nye, bi ay’elane mia na, mi bo te nyone
mvame Zambe ane zesé jom—

2 amu ajb na,

“ Eyofi € mbe nkafiesan, me nga v6’6l6 wo,
A mose nyian, me nga vol6 wo.”

Mi 100, éyofie ji € ne éyon é ne nkafiesan ; mi |66, éyofie ji € ne mose ya nnyian.

bi nji b6é mot ézifi ngokobel6 e zen, ane nkoban 6 ne yené e ésaé jangan,

4 ve ane bebobisaé be Zambe, bi ase’e biabebien mimfa’a mise : abui njiban été, e
bitibila’a, e mam me ne ayaé, e bindefiela’a,

5 e bibdm, e mimbok, e bikukuma, e bisaé, e bivevé, e zaé,

6 e mfuban, e iyemane mam, e iwuane nlem, e mvam, e Mfufub Nsisim, e nye’an 0
ne te meven,

7 e nkob0 6 ne benya mej6d, e ngule Zambe, a biom mewosane bi z6s66 mfa‘a ya
mbonném a mbonga ;

8 e duma a 6son, e mbia étota’a a mbamba étota’a. Bi anyofieban ane bedu’u bot,
ve bi too bebebela ;

9 ane ba b6t b’adimi, ve ba bot b’atu’a fe yem ; ba b’awu, ve mi 160, bi vee ; ba
b’abomban, ve te woéban ;

10 ane bew6’6 Olun, ve bi avak kom ése; ane minz6zoé, ve bi bo’o abui boét
minkukum ; ane ba be ne teke’e bi jom, ve bi bili mam mese.

w

A bot ya Korent, anyu dangan e yoo mfa‘a wonan ; nleme wongan 6 nto ndam.
Mi nji bo mbametan e be bia, ve mi ne mbametan e minlem mienan été.
Ane ntimane nkob6— M’akobd mia ane bone bam—bo’ane fe minlem mienan ndam.

Tempela Vevee Zambe
(1 Kor 10 :14-22; Ef 5:5-11;
1 Pét 2:9-12; Nkul 18 :4)

14 Mi bo’o te be’e ébofneté jia mfula’ane a bét be ne te buni. Amu za mbunda’ane

z06s60 ba ékotekot be né ? Nge na, za mfula’ane éfufub ba dibi bi né ?

15 Za njika’ane a ne zafe krist a Bélial ? Nge na, za ngabe mbuni a bili ba mot a ne te

buni ?
Za nlata’ane ane zafie tempela Zambe a biyefieyefia bi bidbm ? Amu bia bi ne
tempela vevea Zambe ; ane Zambe a nga jo na,
“M’aye tabe e be be, me wulu’u zafie jab, m‘aye bo Zambe wob,
be ke b’aye bo bote bam.
Ajb ete, kuan atan e be be, a taban nkandan a be, nalé Nti a jo,
te nambane jom é ne mvin ; wéna m’aye nyofie mia,

18 a m’aye bo mia Esaa, a mia, mi aye bo bobefam bam a bengo bam, nalé Nti a ne

ngul ése a jo6.”

1 A b6t m’anye’e, amu bi bili mintinetane mi, mfuba’ane biabebien mfa’a ya mvin
ése ya minson a nsisim, bi sonddé bo mfuban ngum e nkoane Zambe wofi été.

Paul A Vak Amu Nkoielan Nleme Kirke
(Min 25:25; 2 Kor 2:1-13;6:11-13;
1Tés 3:5-9; Behéb 13:17)

Di‘ane bia minlem mienan ; bi nji bo mé6t ézifi abé, bi nji ndamane mot ézii, bi nji
di moét ézifi nsenge.

Me nji j6 nalé ane nge m’ave mia mekua, amu m‘ate taté j6 na, mi ne e minleme
miangan été, na bi wu bia be mia, a nyifie fe bia be mia.

Me bili beta ndinlem mfa’a wonan ; me too mia beta mebun ; me ne njalan a
mvolane nlem. Etibili jangan ése été, me ne njalan a mevak.

Amu ja‘an éyofi bi nga kui e Makédonia, minsdne miangan mi nji ke bi awo’an, ve
bi nga yene nju’u mimfa’a mise—meluman atan, a woi été.

Ve Zambe, ny0 a vol6 minlem mi ba be wuabaneya e si, a nga vol6 bia minlem a
nsoane Titus,

sa ve a nsoane wé étam, ve fe a mvolane nlem a nga vol6ban e be mia, ane a nga
kate bia fyian mi ayi bia, mifiybne mienan, ényan mi anyan ajo dam, nalé ate me
nga dafedane vak.

Amu nge me nga ve mia 6lun a kalate wom, me ne te jobane de (akdsabo me nga
jobane de), amu me 166 na kalate ate a nga ve mia 6lun, ja’ana ve nté ézif.
Eyoiie ji, m’avak, sa amu mi nga veban 0lun, ve amu mi nga veban Olun akui
nkoéfielane nlem ; amu mi nga wo’6 6lun ane Zambe, ajé ete mi nji ke dimili jom
amu bia.
Amu 0Olun ane Zambe w’abo nkb6fielane nlem w’akui e nyian, teke’e bo mejoba’ane,
ve 6lun nlem ya si ny6 w’abo awu.
Amu fomba’an aka’a ngul 6lun 6te ane Zambe 6 nga bo mia, aval avdl mi nga
kamane miabebien, aka’a nwoO’an abé, aka’a nkoane wof, aka’a fAyian, aka’a
mban, aka’a meleb ! Mezene mese mi nga liti na miabebien mi mbe ke bijo mfa’‘a
ya jam ete.
Nalé ate, ak6sabo me nga tili mia, me nji tili mia amu ajé ya ny0 a bo évus éte, nge
ajo ya ny0 a nga tOban ékotekot éte, ve amu na, mbane mboane wénan mfa’a
wongan 0 ne litiban e zafe jenan asu Zambe.
Ajo ete bi nga vol6bane de minlem.

Nde e fefel mvolane minleme wongan, bi nga dafnedane fe vak amu

meva’a me Titus, amu nsisime wé 6 nga bi awo’an a mia bese.
Amu nge me nga kobd nye jam ézif ya éngufi e be mia, me nji nyoi 6son ; ve aval
ane jam ese bi nga j6 mia e nga bo bebela, nalé ngunguane wongan asu Titus 6
nga yené na 6 mbe bebela.
Nde nleme wé w’adafiedaiie ke e be mia, ane a simesane mew0’6 menan mia bese,
aval ane mi nga nyofie nye a wofi a mf6’6ban.
M’avak, amu me bili njalane ndinlem e be mia.

Mvean Ya EsOs
(Mark 12 : 41-44; M.M. 11:27-29;
ROmM 15: 25-27 ;2 Kor 9: 2 Tés 2:16, 17)

1 A bobejafi, bi akdbmbo mi yem ajé mvame Zambe é nga veban e be bekirke
ya Makédonia,
amu beta mebodbela’a ya nju’'u wob été, abui meva’a mab a mebua ya azoé dab bi
nga bulu dafie s6é akum ya ésbse jab.
Amu be nga ve abim ane ngule jab, ane me ne ngule ya kafete, a dafe fe ngule
jab, amu nkémbane wob bebien,
be nga ye'elane bia mbane mban na bi kafiese na be nyofi ngab ésaé ya vol6
mimfufub
ve sa ane bi nga buni, ve jam 6su na, be nga tate ve bebien e be Zambe a be bia
amu nkdmbane Zambe.
Nalé ate bi nga tindi Titus aval ane a nga tame taté bo 6susua, na a sondd fe bo
mbamba ésaé ate e be mia.



7 Nde aval ane mi abo nné ya mvaé mfa‘a ya jam ese, mfa’a ya mbunan, mfa‘a ya
nkob6, mfa‘a ya fyemane mam, a avOle mboane mam, a nye’an mi anye’e bia
bo’ane fe na, mi dafiedai mfa’a ya mbamba ésaé nyo.

8 Me nji j6 jame di ane mvinda, ve amu na me liti bebela ya nye’ane wbnan a avéle
mboane mam ane béte bevo’o be boya.

9 Amu mi ayeme mvam Nti wongan Yésus Krist na, akésabo a mbe nkukum, ve amu
ajo denan, a nga bo nz6zoé, nde ete amu azoé dé, mia mi ne bo minkukum.

10 Nde amu jame di, m’ave mia fe'e jam : e ne mia étua mvaé éyofie jina na, mi sondo
jam mi nga taté bo ngume mbu mvus, sa ve mboan étam, ve fe nkbmban,

11 nde ete Gjeja’a ya kdmbd d’aye tindi mia na, mi sond6é bo abim mi bili.

12 Amu nge nkdmban 6 ne été, d’aye bo mvaé abim ya mét a bili, sa abim a nji bi.

13 Me nji j6 na, bevo’o be too mvo’é, ve mia mi be'e adit,

14 ve a ne jame ya ngab abime da na, mefo’o menan ya éyoiie ji, m‘ayiane jalé 6same
wob, nde ete fe mefo’o mab me ne jalé 6same wonan, nalé a ye bo ngab abime da.

15 Aval ane e ne ntilane na

“Ny06 a nga koOan abui, a nji bi jom j'abuk, a nyd a nga kdane tyotyoé,
jom é nji jembane nye.”

Titus A Bemvoé Bé
(1 Kor 14 :40; 16 : 1-4. 2 Kor 9: 1-5)

16 Ve akéva e bo’o e be Zambe nye a nga futi fulu avGle mboane mam e nleme Titus.

17 Amu a nga kafiese nsili wongan, nalé fe amu émien a ne fulu avble mboane mam, a
zu e be mia a nkbmbane wé.

18 Nsamba wé bi aldbme mojafi ézifi a wum e be bekirke bese amu nkatane mbamba
foé wé ;

19 sa ve nalé étam, ve nnye bekirke be nga tobe na a wulu e nsamba wongan mfa‘a ya
mbamba ésaé bi abo ny6 na a ke 6su, amu duma Zambe a nlitane ya mbamba
nkombane wongan.

20 Bi avaiie na mo6t a bo te ve bia bijo mfa‘a ya mvean és0s bi abo ésaé wu,

21 amu bi as6fi e jam e ne duma, sa ve mise me Nti étam, ve fe e mise me bot bese.

22 Nde bi aléme mojafie wongan ba be be, nnye ate bi maneya bobeld a yene nye a
bili fulu ya ji'a bo mam abui aval ete, ve éyone ji a dafiedaifie bo mban, amu a
mbili mia beta mebun. Mfa’a Titus, a ne mvoldo wom a ébemboésaé mfa’a ya ésaé
jenan ; mfa’a ya bobejafie bangan, be ne minldmane ya bekirke a duma Krist.

24 Nde mi liti'i bekirke ndeme ya nye’an a ntabane mebune wongan ajo denan e be
béte ba.

Minveane Ya Volo Mimfufub



10

11

12

13

14
15

10

10

(Min 19:17; Yoh 3:16-18. 2 Kor 8;
Fil 4:15-19; 1 Tim 6:17-19; Behéb 13 : 16)

1 Amu e ne me mbetane jame na me tili mia ajé mvean ya vol6 mimfufub,

amu m’‘ayeme mbamba nk6mbane wbnan, nde m’abo de mebun ajo denan e be
bot ya Makédobnia, me j6'6 na, Akaya a maneya kOmesan aso melu ya mvus ;
évevé nleme jenan é nga f6'6 bot abui ya be be.
Ve m’aléme bobejafi bete nalé énguiie jangan ajé denan j'aye bo te bo momo jom
mfa’a ya jame di, nde ete mi aye bo nkdmesan, aval ane me nga jo na mi aye bo ;
a za bo na, nge bia be b6t bézii ya Makédonia bi azu nsamba a koé mia te
nkomesan, bi aye w6’6 6son—be za j6 jam mfa‘a wonan—amu bi too mia ndinlem.
ajo ete me nga yen e yi‘ane na, me tindi bobejaf bete be zi 6su e be mia, be taté
mane kébme minmveane mienan mi nga tineti, nalé mi aye bo nkbman, nalé a ye bo
jam ya ébotan, a sa di ya minyamete.
Nalé a ne na, ny6 a mias mmiasane 0koIot, a ye fe kdan nkdan 6kolot, a nyd a mis
mmiasane ya éso0s, a ye fe kban nkonae ya éso0s.
MOt ase a yiane bo aval ane a tyi‘iya nlem été, sa a 6lun, nge a ntindan, amu
Zambe a nye’e mé6t a ve a mevak.
Amu Zambe a ne fe ngul ya ve mia mvam ése bika bika, ane mi aye bo kom ése mi
bili jdm ése, a va’a mia bika bika mfa’a ya mbamba mboan ase.
Aval ane e nga tilibane na,

A maneya mias, a maneya ve minz6zoé ;

“Z06s60 wé a too akekui nn6m éto.”
Nde ny6 a wo'0 ve mmiase fes mvon a fembé ya di, a ye fe ve mia mvon, a folo je,
a ko’6lane bibuma ya z6s66 wonan.
Mi a ye bo kum mimfa’a mise amu beta és6se wonan, nnye a ye su’ulane bo na
akéva e veban e be Zambe amu bia ;
amu mboane ya ésaé ji 6 nji jale ve 6same mimfufub étam, ve w’as6é fe abui
mimveane mi akéva e be Zambe.
Amu mbdbelane b’abdbeld mia mfa‘a ya ésaé ji, mi aye wumulu Zambe amu
mewod’0 menan a ne mi akaflese mbamba foé Krist, a és6s ya mimvean mi aveban
mfa’a wob a mfa’a b6te bese bevok ;
nté b’ayi mia a ye’elan ajé denan, amu mvame Zambe j'aneman e be mia.
Akéva e bo’o be Zambe amu mveane wé 0 ne teke’e atoté !

Paul A Kamane Esaé Jé
(Rbm 15:17-19; 1 Kor 2:1-5;
2 Kor 6:4-7;13:2-4, 10)

1 Mamien Paul, m’alebe mia, amu nje’ebane nlem a mbamba nlema Krist,

me ne nyd a ne nsubane si éyoi bia be mia bi ne mesu mesu, ve ayo’o nlem éyofl me
ne mia Oyab.

2 M’aye’elane mia na, éyon m’aye bo wo6é, me nji yiane liti ayok me bili a aka’a
ndinlem ane m’asimesane na m’aye liti b6t bevo’o b’as6ane bia na bi awulu ane
minson.

3 Amu ako6sabo bi awulu e minsén, ve bi nji bo bita minson,

4 amu biom mewosan ya bita biangan bi nji bo bidm ya minsén, ve bi ya ngule
Zambe, ane bi ne tyam alem.

5 Bi atyam bifia bi nlokan a jam mebun ese d’adibe iyemane Zambe zen, bi abi
osimesan 6se nkdm na 6 wo’0 Krist ;

6 bi ne nkbmane ya ve mboane melo 6se meleb, éyofi mew6’6 menan me ntoo
njalan.

7 Fomba’an e jam e ne mia mis été. Nge mot ézifi a too mebune na a ne nyda
Krist, a simesa’ane jame dina e nlem été na, aval ane a ne ny0 Krist, nalé fe bi né.

8 amu ja’ana me ne wumu mamien 6be abui ajé ngulenjéane jangan, nje Nti a nga ve
bia ane bi aye yale mia, a sa mfa’a ya ndamane mia, m‘aye bo te veban 6son.

9 Me nji yiane yené ane m‘akdbmbé6 ve mia won a bekalate bam.

10 Amu b’ajo na, bekalate bé be ne adit a ngu, ve nyolle jé é ne atek éyoil a too,
nkobo wé fe teke'e mfafie jam.

11 Bote bete be tame yeme na, jam bi ajé e kalate éyof bi ne momo, Nde fe bi ajo
éyof bi too.

12 Sa na bi azdmbb telé biabebien nsamba ézifi nge ve’ane biabebien a ba b’ase’e
bebien. Ve éyofi bebiene bebien b’ave’ane mebim nge bebiene bebien b’ave’ane
minkof, be ne teke’e fiyeman.

13 Ve bia, bi aye bo te wumu biabebien a dafie nné, ve bi aye ba’ale minné Zambe a
nga tyi’i bia, ane bi ne kui e be mia.

14 Amu bi nji ke limiti biabebien, aval ane nge bi nji ke kui e be mia ; amu bi nga kui
ja’ana e be mia a mbamba foé Krist.

15 Bi nji wumulu biabebien a dafie nné, éza mesu me ésaé été ; ve ndinleme jangan
€ ne na, nge mbunane wbénan w’ayaé, afube denan zane jenan e dafie nen,

16 nalé ate bi ne kate mbamba foé e mesi me ne mia yat, sa na bi wumulu biabebien
a ésaé é maneya boban éza afub mé6t mfe.

17 Nde moét a wumu émien, a wumulu’u émien e be Nti.

18 Amu sa moét a se’e émien, nnye a ne nkafiesan, ve Nyo Nti a sek.

Paul Ba Be Beye’ele Bebadu’u
(Mat 7 :15-20; R6m 16:17, 18; 2Kor 12: 11-15.
Gal 1: 6-9; 4: 9-20)

11 1 Ngo'o nge mi ne ngul ye jibi mon akute ny6 mfa’a wom, jiba’ane fo'o
ma !

2 Amu m’asufie mia aban e ne aban Zambe, amu me nga bo mia atin aluk e be Krist
ane m’‘aye telé mia ane mfuban mbom e be nn6me wuwua.

3 Ve m’ako wofi, a za bo na, aval ane nyo é nga du’u Eve a bilese bié, ane
minsimsesane mienan mi aye ndaman te fe bo ne saafi a mfuban mfa‘a Krist.

4 Amu nge mot ézifi a zu, a kafiete Yésus mfe sa ny6 bi nga kafiete, nge mi anyof
nsisim w’aselan a wu mi nga nyoi, a nge mi kaflese mbamba foé a selane nyd mi nga
kafiese, éyoi éte mi akdme jibi de.

5 amu m’ave’e na, mi nji bo mvus mfa’‘a ézifi e be biw6lé minlémane bite.

6 AkoOsabo me ne asu’u nkobd, ve me nji bo de mfa’a ya iyemane mam ; a zen ése bi
maneya liti mia e jame di mimfa’a mise.

7 Ye me nga bo abé nsuan me nga suu mamien e si, ane mia mi aye beteban e yo6b,
amu me nga kate mia mbamba foé Zambe e zesé ?

8 Me nga saé bekirke befe zen ya nyofie ma‘an ya vol6 mia.

9 nde, éyoii me nge too e be mia, a me too fe 6same, me nji ka’a mot ézin mbe’e,
amu mam me nga jembane ma, bobejan be nga so Makédobnia, be nga bo be vold’6.
Ajb6 ete, me nga sa’ale, m’‘aye fe sa’ale ka'a mia mbe’e a zen ézin.

10 Ane benya mej66 me Krist me ne e be ma, iwumane wome wu w’aye bo te
kpwéban évo mfa’a ya meféla ya Akaya.

11 Amu jé ? Ye amu me nji nye’e mia ? Ke Zambe a yeme na, m‘anye’e !

12 Ve jam m’abo, nde m’aye fe ke 6su a bo, na me tyi'i nkobd ya ba b'amemetane
ma, mfa‘a ya éngufie jab, b’akbmbb6 yené na b’abo ésaé ane bia.

13 Amu aka’a b6t ete be ne minldbman mi ne minsos, bebobiasaé ya medu’an ;
b’avefiesane bebien ane minldman mi Krist.

14 Ve te seman, amu ja’ana Satan a vefiesan émien ane éngel ya éfufub.

15 AjO ete jam ete e nji bo nkenge, nge bebobisaé bé b’avefiesan bebien ane bezd6s66
bebobisaé. Asu’ulane dab d’aye bo ane mimboane miab .

Mintaé Mi Paul Ane NIlomam
(M.M. 9:16, 23-25; 20:18-27; 1 Kor 4:9-13;
15:10, 30-32;2 Kor 6: 3-10)

16 M'abeta j6 na, mo6t a bo’o te simesane na, me ne akut. Ve nge sa nalé, woéna
jiba’ane ma ane akut, nde ete ma fe me tame wumu mamien abim ézif.

17 Jam m’azu j6, me nji j6 de ane ngunlejoane Nti, ve ane akut, Awumane ya
ndinleme nyo ;

18 amu b6t abui b’awumu bebien mfa’a mam ya minsén, ma fe m’aye wumu mamien.
19 Amu mi ajibi mekut a mevak, vom miabebien mi ne mimfefek !

20 Amu mi ajibi fo’'o , nge mot ézin a bo mia belo, nge a bi mia ane mbilize, nge a
diane mia, nge a ne mebun, nge a bibi mia asu.

21 M’ajo nalé aval ane mét a ve émien 6son, bi litiya ate’e ete.

22 Ye be ne Behébru ? Ma fe nalé. Ye be ne bone be Israél ? Ma fe nalé. Ye be ne
mvofie bot Abraham ? Ma fe nalé.

23 Ye be ne bebobisaé be Krist ? Ma m’adafi. M’akob6 ane nso’o étyi. E Beta minju’u
bisaé été, ma m’adafedan ; e menda mimbo’6 été, ma m’adanedan ; e minlun été te
lafl ; e mewu été, biyofie biyon.

24 Biyofie bitan Beyude be nga bibi ma minkasa mew6m menyin, 6 vaa wua.

25 Me nga biban alé mebiban mela ; me nga lumbane mekok, alumbane da. Biyoii
bila me nga fam awu éyon bifunga bi nga kubu e mafi. Me nga too ngum alu a ngume
mos e bido’o bi maf été.

26 Me keya mulu biyofi abui ; e beangondd été mfa‘a ya aséé, e beangdndo été amu
beze mimfaka, e beangbndo6 été amu ayofie dam, e beangdnd6 été amu biku, e
beangdndo été e nlam, e beangbndo été e fé été, e beangdndo été e marie yob, e
beangondo été e zafie bobejafi be ne minsos ;

27 e nju’u ésaé a ayaé ésaé été, e ntaban évévé été biyofi abui, e zaé a évé été, e
minyiane bidi été, aveb a soé été.

28 E jam e titi ma yob mdbs ane mos, te lafie mam mefe, e ne na, biyebé biam ajb
bekirke bese.

29 Za a ne atek, a te yen me bo’o atek, Za a nga kolé a ku, a te yen me yonok ?

30 Nge Awuman w’ayiane bo, m’aye wumu mamien amu mam ya ate’e dam.

31 Zambe, Esaa Nti Yésus, nnye a nyoi ébotan akekui nnOm éto, a yeme na me ne te
laa minsos.

32 E Damas, ngovina ya éj6é Arétas nj6é bot, a nga telé bevaa e nlame Damas na, be
bi ma ;

33 nde me nga suubane si mfa’a ya mone mbé, me womel6’6 aka’a mekok, me too
nkoé été, ane me nga fam e mo mé.

Mifyenan A Minlitan
(Nlafi 12 :6-8; M.M. 22:17;
1 Kor 2:3-5;2Kor 4:7-10; Gal 4:13, 14)

12 1 M’ayiane wumu mamien, ve me nji nyoine jom été, m‘aye ke 6su mfa‘a ya
mifyeman a minlitane mi Nti.

2 M’'ayeme mot ézifl e be Krist, den mimbu aw6m a minyin € mvus — nge a mbe e
nyo6l été, nge a mbe e ny6l atan, me ne te yem ; Zambe nnye a yem — nye a nga
to’éban a ke kui e ybbe lale ne vo0s.

3 M’ayem a ka'a moét ete — nge a mbe e ny0l été, nge te nyol, me ne te yem, Zambe
nnye a yem-—

4 na, a nga to’éban a ke kui e Paradis été, ane a nga w6’6 minjoan mi vo’o toteban,
mmie mot a nji bo ngul ya kob6.

5 Amu ajé aka’a mot ete nde m’aye wumu mamien, ve amu a ne ajo dam nde m‘aye
bo te wumu de mamien, vengevenge ve ate’emame dam été.

6 amu nge m‘akdbmb6é wumu mamien, me nji ke ye bo akut, amu m’aye kob6 benya
mejoo. Ve m'ajé’é mfa’a 6te, mot ézifi a za simesan ajo dam adaf abim a yene ma,
nge di a wo’6tane be ma.

7 Nde amu étua abui minlitane mi mam, ane m’aye bo te bete mamien e yob, éyo é
nga veban e be ma e mins6n été, nlbmane Satan na, a bdme ma, ane m’aye bo te
dafie bete mamien e yob.

8 amu aj6é di me nga ye’elan Nti biyofie bilale na, é vas ;

9 nde a nga j6 me na, Mvame jam j'ayiane wo ; amu ngule jam j'ajaleban ate’e été.
Ajb6 ete m’aye viane dafie wumu mamien ate’e mame dam été a mevak, nde ete ngule
Krist j'aye tabe e be ma.

10 Amu ajo Krist, nde m’ayen ate’e mame dam mvaé, meta, mam me ne ayaé,
bikpwe’ela’a, bitibila’a ; amu éyofi me ne atek, éyoi éte me ne ngu.

Paul A Yebe Kirke Ya Korent
(2 Kor 11; 13:1-10)

11 Me maneya bo akut ! Mia mi atindi me nalé, Amu ma me nga yiane se’eban e be
mia ; amu me nji bo mvus mfa’‘a ézifi e be biw6ld minldman bite, akdsabo me se ke
jom.

12 Mendeme me bebela nldbman me nga boban e zafie jenan a mbane njiban dse, a
mendem a bitua bi mam a biwdlé6 mimboan.

13 Amu na, mfa’a mbé me nga bo te mvamane mia ane bekirke befe ? vengevenge ve
dina na, me nji ka’a mia mbe’e. Jama’ane ma évus éte !

14 Mi 166, éyoiie lale ji me nto nkdmane ya zu e be mia. Ve m’aye ke bo mia mbe’e ;
amu me nji jefie biome bienan, ve miabebien. Amu sa bon mmbe b’ayiane naane
bebiaé akum, ve bebiaé mmbe b’anaane bon akum.

15 M’'adafe nye’e me va’a mamien a mevak, me va’a mamien amu ajb binyifie bienan,
Nge m’anye’e mia abui, ye m’‘ayiane viane nye’ebane tyotyoé ?

16 Ve kafiesa’ane na mamien me nji ka’a mia mbe’e, me nga bo biles, nalé mi ajo,
nde me nga nyofie mbamba be mam ya be mia a medu‘an.

17 Ye me nga diane mia a moét ézifi ya boét me nga bo me 16me mia ?

18 Me nga tindi Titus na a zu, a me nga l0me mojafi ate baa nye. Ye Titus a nga
diane mia a zen ézifi ? Ye bi nji bo nalé a nsisime wua ? Ye bi nji wulu bib6’a mebo
avale da ?

19 Nté 6se wu, ye mi asimesane na bi ne ve kamane biabebien asu denan ? E ne asu
Zambe nde bi akobd e be Krist, mam mete mese ve mfa‘a ya yale mia, A bot bi anye’e,

20 Amu m’ako wofie na, éyofi m‘aye kui e be mia, me za koé mia avale bot me nji
kébmbo, a na, mi za yene ma avale mot mi nji kbmbd6 ; amu nd6’6t6 m’akoé ntafiete,
aban, ayaa, mesengan, zok, minsok, mebun, a bingengam.

21 M’ako wofie na, éyoil m‘aye beta zu, Zambe wom a ye suu me si asu denan, a
m’aye yi du amu bo6t abui ya ba be nga bo abé melu mvus be ngenane te konelane
minlem mfa’a ya mvin, mejian, a mv6le mam be nga bo.

Minleban Mi Asu’ulan A Mebetan
(2 Kor 10:1-11; 12:19-21)

13 1 Eyofie lale m'azu e be mia ji. Nde anyu bengaa bebaé nge bela, nde éfia
ése j'aye bo fiyemetan.

2 Me nga mane leb ba be nga bo abé 6susua a ba bese bevok, m’abeta fe leb éyofe ji
me too momo, aval ane me nga bo éyofie baa me nga jome mia na, nge m’azu éyon
éfe, m'aye bo te nyane mot,

3 amu mi ajefie ndem j‘aliti na krist a kob6 e be ma. A nji bo atek éyofi a bo ésaé e
be mia, ve a ne ngul e be mia.

4 Amu bi ne atek e be nye, ve éyoi bi abelan a mia bi aye veebe bia be nye, amu
ngule Zambe.

5 Fasane miabebien, mi yem nge mi yeme e mbunan été ; yemela’ane miabebien. Ye
mi nji tu’a yeme na, Yésus a ne e be mia ? vengevenge ve mi ne fo'o te nkafiesan.

7 Ve bi aye’elane Zambe na, mi bo te bo mbia jam ézifi, sa na bi yené ane ba be ne
nkanesan, ve na mi bo jam e ne z0s60, ja’ane bia bi ne bo ane ba be ne te nkanesan.

8 Amu bi nji bi ngul ya wosan benya mej6o, ve mfa’a ya yemete benya mejoo.

9 Amu bi avak, éyofi bi ne atek, a mia ke mi too ngu. Jam bi aye’elan e ne na, mi
sond6 kémban.

10 M’atili jame di éyoh me ne momo e be mia, nde ete éyoi m’aye zu me bo te bo
ayok ya belane ngulnjoane Nti a nga ve ma mfa‘a ya I6f a sa mfa‘a ya tyam.

11 A bobejafi, m’asu’ulan, Lika’an mvo’é ; sonda’ane kdmban ; vola’ane minlem ;
bo’ane nleme wua ; tabab’ane mvo’é ; nde Zambe a ne nye’an a mvo’é a ye tabe e be
mia.

12 MOt a bata’ane ny6 mbok a mfuban nlatan anyu. — Mimfufub mise mi abatane mia.

13 Mvam Nti Yésus Krist, a nye’ane Zambe, a mfulane minlem Mfufub Nsisim, bi bo’o e
be mia bese.

